
GOUVÈNÈ CUOMO ANONSE DE NOUVO SIT VAKSINASYON NAN VIL NEW YORK  
  

Obsèvatwa Empire State Building lan pral akeyi sit vaksinasyon an soti vandredi 
11 jen rive dimanch 13 jen - 100 premye moun ki vaksinen yo ap resevwa tikè 

gratis nan obsèvatwa Empire State la 
  

College of Staten Island pral akeyi yon sit soti vandredi 11 jen rive jedi 17 jen - Sit 
la ap patisipe nan pwogram 'Vax & Scratch' la k ap bay biyè lotri pou genyen jiska 

5 milyon dola  
  
Gouvènè Andrew M. Cuomo te anonse jodi a y ap mete de nouvo sit vaksinasyon 
souplas nan Vil New York nan dat 11 jen. Sit Obsèvatwa Empire State Building lan, ki 
tabli patenarya ak SOMOS Community Care, ap fonksyone soti vandredi 11 jen rive 
dimanch 13 jen, epi 100 premye moun ki vaksinen sou sit la ap resevwa yon tikè gratis 
pou Obsèvatwa Empire State la. Anplis, sit College of Staten Island lan, ki te tabli 
patenarya ak Northwell Health, ap fonksyone soti vandredi 11 jen rive jedi 17 jen, epi l 
ap patisipe nan Pwogram 'Vax & Scratch' Eta a. An fonksyon demann lan, sit sa yo ka 
pwolonje pou plis tan pase delè inisyal yo. 
  
"Lokalizasyon sit vaksinasyon kreyatif nou ak pwogram modivasyon yo te reyisi fè plis 
Nouyòkè vini epi twouse manch yo, epi n ap kontinye apwoch kreyatif sa ak de nouvo 
sit sa yo nan Vil New York," Gouvènè Cuomo te deklare. "Chak vaksen nan yon bra 
mennen nou pi pre pou nou defèt COVID la, epi si ou toujou bezwen vaksinen, mwen 
ankouraje ou fè sa pi rapid ke posib pou nou ka kontinye fè pwogrè kont viris sa epi 
defèt li yon fwa pou tout."   
 
Jou ak lè operasyon yo pou de sit yo disponib anba a:  
 
Obsèvatwa Empire State Building 
20 West 34th Street  
New York, NY  
 
Vandredi 11 jen: 7:30am - 11:30am  
Samdi 12 jen: 7:30am - 11:30am  
Dimanch 13 jen: 7:30am - 11:30am  
  
Obsèvatwa anblematik Empire State Building lan pral resevwa yon evènman esklizif 
"Excelsior Pass Sunrise" pou kliyan ki vaksinen yo nan 13 jen, k ap ouvri pou sila yo ki 

https://www.governor.ny.gov/news/governor-cuomo-announces-new-vax-scratch-program-providing-lottery-tickets-prizes-5-million


 

 

prezante prèv vaksinasyon COVID-19 avèk Kat Excelsior. Soti 10-26 jen, Empire State 
Building lan ap ofri moun ki gen Kat Excelsior ak kliyan ki vaksinen yo aksè eksklizif nan 
"Selebrasyon Excelsior" pou eksperimante Obsèvatwa ki rekoni mondyalman li a san 
mask jedi soti 10 p.m. pou 12 a.m., ansanm ak vandredi ak samdi swa soti 11 p.m. pou 
1 a.m.  
 
College of Staten Island  
2800 Victory Blvd  
Staten Island, NY  
 
Vandredi 11 jen: midi - 8pm  
Samdi 12 jen: 10am - 4pm  
Dimanch 13 jen: 10am - 4pm  
Lendi 14 jen: midi - 8pm  
Madi 15 jen: midi - 8pm  
Mèkredi 16 jen: midi - 8pm  
Jedi 17 jen: midi - 8pm  
  
Tablodbò pou Swivi Vaksen Kont COVID-19 (COVID-19 Vaccine Tracker Dashboard) la 
disponib pou mete Nouyòkè yo ajou sou distribisyon vaksen COVID-19 la. Depatman 
Sante (Department of Health, DOH) Eta New York la egzije etablisman k ap bay vaksen 
yo pou yo rapòte done pou tout vaksen kont COVID-19 yo bay nan yon delè 24 èdtan; 
done sou kantite vaksen yo bay yo ap ajou chak jou sou tablodbò a pou reflete mezi ki 
pi ajou yo nan kad efò vaksinasyon Eta a.  
 
Nouyòkè ki sispèk fwod nan pwosesis distribisyon vaksen an ka rele kounye a nan 833-
VAX-SCAM (833-829-7226) oswa voye imèl bay Depatman Sante a nan 
STOPVAXFRAUD@health.ny.gov. Anplwaye liy ijans yo ap achemine plent yo bay 
ajans envestigasyon ki apwopriye yo pou asire ke Nouyòkè yo pwofite de travay Eta a 
pou vaksinen tout popilasyon ki elijib la.  

Lòt nouvèl disponib sou sit www.governor.ny.gov 

